
«ՏԵՔՍՏԻԼ ՈԼՈՐՏԻ ՕՊԵՐԱՏՈՐ» ՀԻՄՆԱԴՐԱՄ ՍՏԵՂԾԵԼՈՒ ԵՎ  ՀԻՄՆԱԴՐԱՄԻ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1. ՀՀ կրթության, գիտության, մշակույթի և սպորտի նախարարություն
	12.05.2025թ.

	
	N 01/20.1/14079-2025

	1. [bookmark: _Hlk196728926]Նախագծի 1-ին կետը խմբագրել հետևյալ բովանդակությամբ․ «1)  Հիմնադրել «Տեքստիլ ոլորտի օպերատոր» հիմնադրամ (այսուհետ՝ Հիմնադրամ):

	Չի ընդունվել։
Ձևակերպումը բխում է «Հայաստանի տեքստիլ արդյունաբերության զարգացման ծրագիրը և դրանից բխող 2023-2026 թվականների գործողությունների ծրագիրը հաստատելու մասին» N 138-Լ որոշման 2-րդ հավելվածով սահմանված պահանջից։

	2. Անհրաժեշտ է հստակեցնել Նախագծի 6-րդ կետի 3-րդ ենթակետի ժամկետի սկիզբը՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 6-րդ մասը։

	Ընդունվել է։


	3. Ուղղել Հիմնադրամի կանոնադրության համարակալումը, մասնավորապես լրացնել 42-րդ կետը։
	Ընդունվել է։


	2. ՀՀ արդարադատության նախարարություն
	20.05.2025թ.

	
	N /10.2/22049-2025

	 1. Նախագծի նախաբանում որպես քննարկվող որոշման ընդունման իրավական հիմք՝ հղում է կատարված նաև Հայաստանի Հանրապետության կառավարության 2023 թվականի փետրվարի 2-ի N թիվ 138-Լ որոշման N 2 հավելվածի 1.1-ին կետին: Այս առումով հարկ է նկատել, որ Նախագծով ներկայացված իրավական ակտը լոկալ բնույթի իրավական ակտ է և վերջինիս ընդունման համար հիմք հանդիսացող լիազորող նորմի առնչությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի պահանջը, որի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Հիշյալ կարգավորման բովանդակության համատեքստում անհամապատասխանություն կառաջանա այն առումով, որ լոկալ բնույթի իրավական ակտի ընդունման համար լիազորող նորմ կսահմանվի մեկ այլ լոկալ բնույթի իրավական ակտ: Հետևապես՝ առաջարկվում է Նախագծի նախաբանից հանել հիշյալ իրավական նորմին կատարված հղումը՝ բացառելով առաջացող հակասությունը:
	Ընդունվել է։


	2. Նախագծի հավելվածով նախատեսվող «Տեքստիլ ոլորտի օպերատոր» հիմնադրամի կանոնադրության (այսուհետ՝ Կանոնադրություն) 19-րդ կետի համաձայն՝ հիմնադրամի սեփականությունը չի կարող օգտագործվել ի շահ իր հիմնադրի, հիմնադրամի մարմինների անդամների, ինչպես նաև հիմնադրամի աշխատողների: Նշվածից բացառություն են սահմանվում այն դեպքերը, երբ հիմնադրամի հիմնադիրը, հիմնադրամի մարմինների անդամները, ինչպես նաև հիմնադրամի աշխատողները կհանդիսանան Կանոնադրությամբ նախատեսված շահառուներ: Այս առումով հարկ է նկատել, որ անհամապատասխանություն կառաջանա նշված կարգավորման և Կանոնադրության 6-րդ կետի միջև, քանի որ վերջինով սահմանված շահառուների շրջանակը չի ներառում որպես բացառություն սահմանվող շահառուներին: Հետևապես՝ առաջարկվում է Կանոնադրության 6-րդ կետում կատարել համապատասխան լրացում՝ ընդլայնելով հիմնադրամի շահառուների շրջանակը:
3. Կանոնադրության 20-րդ կետի 2-րդ ենթակետի համաձայն՝ հիմնադրամն իրավունք ունի ստեղծելու մամուլի և այլ զանգվածային լրատվության միջոցներ, ինչը գտնում ենք լրացուցիչ պարզաբանման է ենթակա, մասնավորապես՝ պարզ չէ, թե որքանով է մամուլի և այլ զանգվածային լրատվության միջոցների հիմնադրումը բխում նոր ստեղծվող հիմնադրամի կանոնադրական նպատակներից:
	Ընդունվել է։










Ընդունվել է։


	4. Կանոնադրության 22-րդ կետի 1-ին և 3-րդ ենթակետերով սահմանված ձեռնարկատիրական գործունեության տեսակներն անհրաժեշտ է համապատասխանեցնել  Էկոնոմիկայի նախարարի 2013 թվականի սեպտեմբերի 19-ի «Հայաստանի Հանրապետության տեխնիկատնտեսական և սոցիալական տեղեկատվության «Տնտեսական գործունեության տեսակների դասակարգիչ» հաստատելու և Հայաստանի Հանրապետության էկոնոմիկայի նախարարի 2009 թվականի հունիսի 3-ի N 372-Ն հրամանն ուժը կորցրած ճանաչելու մասին» թիվ 874-Ն հրամանով հաստատված Տնտեսական գործունեության տեսակների դասակարգչով սահմանված տեսակներին։
	Ընդունվել է։

	5. Կանոնադրության 23-րդ կետի 2-րդ ենթակետում «արտերկրի» բառն առաջարկվում է փոխարինել «օտարերկրյա պետությունների» բառերով:

	Ընդունվել է։

	6.Կանոնադրության 26-րդ կետի 2-րդ նախադասությամբ առաջարկվող կարգավորումը չի համապատասխանում «Հիմնադրամների մասին» օրենքի (այսուհետ՝ Օրենք) 23-րդ հոդվածի 1-ին մասին, հետևապես՝ առաջարկվում է վերջինս շարադրել հետևյալ խմբագրությամբ. «Հոգաբարձուների խորհրդի առաջին կազմի անդամների լիազորությունները սկսվում են հիմնադրամի պետական գրանցումից հետո՝ եռամսյա ժամկետը լրանալու հաջորդ օրվանից, իսկ եթե նշանակվել են հիմնադրամի հոգաբարձուների խորհրդի բոլոր անդամները, ապա դրա հաջորդ օրվանից:»։ 

	Ընդունվել է։

	7. Կանոնադրության 26-րդ և 29-րդ կետերով սահմանված է, որ ի պաշտոնե հոգաբարձուների խորհրդի անդամ է Հայաստանի Հանրապետության էկոնոմիկայի նախարարության համապատասխան ոլորտը համակարգող նախարարի տեղակալը, սակայն անհրաժեշտ է հստակեցնել, թե Էկոնոմիկայի նախարարության համապատասխան ո՞ր ոլորտը համակարգող տեղակալն է ի պաշտոնե նշանակվում հոգաբարձուների խորհրդի անդամ։
	Ընդունվել է։

	8. Կանոնադրության 26-րդ կետում «Խորհրդի անհատական կազմը հաստատվում է Հայաստանի Հանրապետության վարչապետի որոշմամբ» բառերից հետո առաջարկվում է լրացնել «՝ լիազոր մարմնի ներկայացմամբ» բառերով։

	Ընդունվել է։

	9. Կանոնադրության 31-րդ կետի 9-րդ ենթակետից առաջարկվում է հանել «գործադիր տնօրենի տեղակալի» բառերը, քանի որ Օրենքով գործադիր մարմնի ղեկավարի տեղակալի պաշտոն նախատեսված չէ:

	Ընդունվել է։

	10. Կանոնադրության 31-րդ կետի 11-րդ ենթակետից անհրաժեշտ է հանել «եթե կանոնադրությամբ նախատեսված է փոփոխություններ կատարելու հնարավորություն.» բառերը:

	Ընդունվել է։

	11. Կանոնադրության 33-րդ կետից առաջարկվում է հանել «վերակազմակերպման» բառը, ինչպես նաև նկատի ունենալով Օրենքի 24-րդ հոդվածի 2-րդ մասի պահանջը՝ նույն կետը լրացնել նոր նախադասությամբ՝ հետևյալ բովանդակությամբ. «Հոգաբարձուների խորհուրդը հիմնադրամի վերակազմակերպման մասին որոշումներն ընդունում է հոգաբարձուների խորհրդի անդամների ընդհանուր թվի ձայների որակյալ (2/3) մեծամասնությամբ.»։ 
	Ընդունվել է։

	12.Կանոնադրության 38-րդ կետով նախատեսված է խորհրդի նախագահի կողմից նիստ չհրավիրելու դեպքից բխող գործընթացը, մինչդեռ հարկ է նկատել, որ վերջինս արդեն իսկ կարգավորված է 37-րդ կետի 4-րդ նախադասությամբ, հետևապես՝ անհարկի կրկնություններից խուսափելու համար հիշյալ կետն առաջարկվում է հանել՝ նկատի ունենալով, որ սահմանված դրույթն արդեն իսկ առկա է։

	Ընդունվել է։

	13. Կանոնադրության 68-րդ կետի համաձայն՝ պարտատերերի պահանջների բավարարումից հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին հիմնադրամը չունի պարտավորություններ պարտատերերի նկատմամբ, գույքն ուղղվում է հիմնադրամի կանոնադրությամբ նախատեսված նպատակներին, իսկ դրա անհնարինության դեպքում փոխանցվում է Հայաստանի Հանրապետության պետական բյուջե: Այս առումով հարկ է նկատել Օրենքի 35-րդ հոդվածի  11-րդ մասի պահանջը, որի համաձայն՝ հիմնադրամի լուծարման դեպքում պարտատերերի պահանջները բավարարելուց հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին հիմնադրամը չունի պարտավորություններ պարտատերերի նկատմամբ, գույքն ուղղվում է հիմնադրամի կանոնադրությամբ նախատեսված նպատակներին, դրա անհնարինության դեպքում դրամական միջոցները փոխանցվում են պետական բյուջե, իսկ այլ գույքը սեփականության իրավունքով փոխանցվում է Հայաստանի Հանրապետությանը՝ ի դեմս Կառավարության, բացառությամբ օրենքով սահմանված դեպքերի: Նշվածի համատեքստում Կանոնադրության 68-րդ կետի դրույթները խմբագրման և Օրենքին համապատասխանեցման կարիք ունեն:

	Ընդունվել է։

	14. Կանոնադրության 31-րդ կետի 19-րդ ենթակետում, 35-րդ կետի 1-ին և 6-րդ ենթակետերում և  57-րդ կետում «օրենքով» բառն անհրաժեշտ է փոխարինել «Օրենքով» բառով՝ նկատի ունենալով, որ նշված բոլոր կետերում խոսքը վերաբերում է «Հիմնադրամների մասին» օրենքին, իսկ Կանոնադրության 1-ին կետում նախատեսված է՝ «(այսուհետ՝ Օրենք)», հետևապես՝ Կանոնադրության մնացած բոլոր կետերում «Հիմնադրամների մասին» օրենքին հղում կատարելիս հարկ է նշել «Օրենք» բառը՝ համապատասխան հոլովաձևերով:

	Ընդունվել է։

	[bookmark: _Hlk200976874]3. ՀՀ ֆինանսների նախարարություն
	21.05.2025թ.

	
	N 01/11-4/11339-2025

	 Նախագծով առաջարկվող «Տեքստիլ ոլորտի օպերատոր» հիմնադրամի ստեղծման անհրաժեշտությունը բխում է ՀՀ կառավարության 02.02.2023թ. «Հայաստանի տեքստիլ արդյունաբերության զարգացման ծրագիրը և դրանից բխող 2023-2026 թվականների գործողությունների ծրագիրը հաստատելու մասին» N 138-Լ որոշման (այսուհետ՝ Որոշում) N 2 հավելվածի պահանջներից, որով սահմանված տեքստիլ արդյունաբերության զարգացման մի շարք միջոցառումներ նախատեսվում է իրականացնել ստեղծվող հիմնադրամի միջոցով: 
Միաժամանակ՝ 2025թ. պետական բյուջեում փոփոխություններ իրականացնելու նպատակով ՀՀ էկոնոմիկայի նախարարության 05.05.2025թ. N 01/9353-2025 գրությամբ ներկայացված նախագծով առաջարկվել է Որոշման N 2 հավելվածով սահմանված՝ «Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն» միջոցառման իրականացման նպատակով 2025թ.-ի պետական բյուջեով նախատեսված միջոցների նվազեցում այն հիմնավորմամբ, որ միջոցառումը նպատակահարմար չէ իրականացնել Որոշման շրջանակներում: Բացի այդ՝ սույն միջոցառումն, արդեն իսկ ՀՀ էկոնոմիկայի նախարարության կողմից 08.04.2025թ. N 01/6396-2025 գրությամբ ներկայացված «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծով, առաջարկված է ներառել N 355-Լ որոշման մեջ՝ որպես առանձին ծրագիր:
Նշենք նաև, որ ՀՀ էկոնոմիկայի նախարարության կողմից շրջանառվող ՀՀ արտահանման խթանման 2025-2030 թվականների ռազմավարության և դրա կատարումն ապահովող գործողությունների ծրագրում ներառված արտահանման խթանմանն ուղղված միջոցառումները ներառում են նաև տեքստիլ արդյունաբերության ոլորտը:
Ելնելով վերոգրյալից և հաշվի առնելով այն հանգամանքը, որ համաձայն Որոշման  N 2 հավելվածի 1.1 կետի «Տեքստիլ ոլորտի օպերատոր» հիմնադրամը պետք է ստեղծվեր դեռևս 2023թ.-ից՝ ապահովելու գործողությունների ծրագրով 2023-2026թթ. ժամանակահատվածում նախատեսված միջոցառումների կատարումը, մինչդեռ սահմանված ժամկետի ավարտին մնացել է 1 տարի՝ առաջարկում ենք ևս մեկ անգամ քննարկել այս փուլում հիմնադրամի ստեղծման նպատակահարմարությունը:
	Չի ընդունվել։
ՀՀ էկոնոմիկայի նախարարության կոցմից մշակված ծրագրերի մասով հարկ է նշել, որ որպես ոլորտը համակարգող լիազոր մարմին Նախարարության կողմից մշակվում է համապատասխան քաղաքականությունը, իսկ որպես դրա կիրառող (օրինակ գրությամբ նշված ծրագրերի իրականացնող) մարմին ստեղծվելուց հետո հանդես կգա օպերատորը։ Այս համատեքստում որևէ անհամապատասխանություն ներկայացվող ծրագրերի և օպերատորի ստեղծման նախագծի միջև առկա չէ, ընդհակառակը՝ մեկը մյուսին լրացնող գործիք կհանդիսանանւ։ Այսինքն, ոլորտի քաղաքականությունը մշակվելու է Նախարարության կողմից, իրականացվելու է օպերատորի կողմից։
ՀՀ էկոնոմիկայի նախարարության կողմից շրջանառվող ՀՀ արտահանման խթանման 2025-2030 թվականների ռազմավարության և դրա կատարումն ապահովող գործողությունների ծրագրի մասով հարկ է նշել, որ վերջինս ներառում է արդյունաբերության ոլորտն ամբողջությամբ, բացի այդ տվյալ ծրագիրը ուղղված է արտահանման խթանմանը, իսկ «Հայաստանի տեքստիլ արդյունաբերության զարգացման ծրագիրը և դրանից բխող 2023-2026 թվականների գործողությունների ծրագիրը հաստատելու մասին» N 138-Լ որոշմամբ սահմանված միջոցառումները ունեն բազմաբնույթ ուղղվածություն և բացի արտահանման խթանումից ներառում են նաև մի շարք այլ նպատակներ, որոնք ընդգրկված են առաջարկվող որոշման նախագծի Հավելվածով ներկայացված կանոնադրությամբ։ 
Հիմնադրամի ստեղծումը 2025թ․ համար չի պահանջում լրացուցիչ ֆինանսավորում։ Նշված միջոցառման գծով պետական բյուջեով 1-ին եռամսյակի համար նախատեսված գումարը  առաջարկվել է վերաբաշխել այլ միջոցառումների վրա՝ պայմանավորված այն հանգամանքով, որ Հիմնադրամը դեռևս չի ստեղծվել։ Միաժամանակ նշենք, որ Նախարարության կողմից 2026-2028թթ միջնաժամկետ ծախսերի ծրագրով ներկայացվել է հայտ՝ Օպերատորի ֆինանսավորման համար։
Ինչ վերաբերում է ժամկետի ավարտին 1 տարի մնալու դիտարկմանը, հարկ է նշել, որ Տեքստիլ ոլորտի օպերատոր հիմնադրամի ստեղծման անհրաժեշտությունը պայմանավորված է ոչ միայն 2023-2026 թվականների ծրագրով նախատեսված միջոցառումների իրականացմամբ, այլ նաև ոլորտի կենտրոնացված, կայուն և շարունակական զարգացման ապահովմամբ։
 Ինչպես խաղողագործության և գինեգործության ոլորտում ժամանակին ստեղծվեց Հայաստանի խաղողագործության և գինեգործության հիմնադրամը, որը շարունակեց գործել նաև կառավարության համապատասխան ծրագրի ավարտից հետո՝ դառնալով ոլորտի զարգացման հիմնական հարթակ, այնպես էլ տեքստիլ ոլորտի օպերատոր հիմնադրամը ստեղծվում է երկարաժամկետ ինստիտուցիոնալ դերակատարման համար։
Օպերատոր հիմնադրամը կգործի որպես ոլորտի զարգացման ինստիտուցիոնալ հենասյուն, որին վերապահվելու է քաղաքականությունների իրագործման, ծրագրերի իրականացման և գործընկերների ներգրավման գործառույթ։ Հիմնադրամի ստեղծումը կնպաստի տեքստիլ արդյունաբերության համակարգված զարգացմանը՝ լուծելով ոլորտում առկա կառուցվածքային, մարդկային և տեխնոլոգիական խնդիրները։ Այն կդառնա հարթակ պետական, մասնավոր և կրթական հատվածների համագործակցության համար՝ ապահովելով արտադրության արդիականացում, արտահանման խթանում և մարդկային ներուժի հզորացում։ 

	4.  Հայաստանի ներդրումային խորհուրդ (IC ARMENIA)
	 

	
	 

	
	05․05․2025թ․ թիվ 04/9748-2025 գրությամբ Նախագիծը ներկայացվել է դիրքորոշման Հայաստանի ներդրումային խորհուրդ (IC ARMENIA), սակայն ՀՀ կառավարության 25․02․2021թ․ թիվ 252-Լ  որոշմամբ սահմանված ժամկետում Նախարարություն դիրքորոշում չի ներկայացվել։

	
5․ ՀՀ վարչապետի աշխատակազմ
	16.06.2025թ․

	
	N 02/16.17/19382-2025

	 1․ Նոր հիմնադրամի ստեղծումն առանձին ծրագիր իրականացնելու նպատակով գտնում ենք ոչ նպատակահարմար, առաջարկում ենք դիտարկել գործող կառույցների (օրինակ՝ ՆԱԿ) ներսում առանձին ծրագրային բաժնի միջոցով իրականացում և համագործակցություն ոլորտի ասոցիացիաների և այլ կազմակերպությունների հետ:
	Չի ընդունվել։
Հիմնադրամի ստեղծումը բխում է «Հայաստանի տեքստիլ արդյունաբերության զարգացման ծրագիրը և դրանից բխող 2023-2026 թվականների գործողությունների ծրագիրը հաստատելու մասին» N 138-Լ որոշման 2-րդ հավելվածով սահմանված պահանջից։ Միաժամանակ հայտնում ենք, որ հիմնադրամի ստեղծումը արդյունաբերական քաղաքականության իրականացման արդյոււնավետ գործիք է՝ հատկապես ոլորտային ուղղվածությամբ պետական ծրագրերի համար։ Նախատեսվող հիմնադրամը լինելու է բացառապես տեքստիլ և նորաձևության ոլորտի զարգացմանն ուղղված գործիքակազմ, որի հիմնական նպատակը ՀՀ կառավարության որոշմամբ հաստատված՝ ոլորտի զարգացման մոտ 80 համալիր միջոցառումների իրագործումն է, որոնք պահանջում են ոլորտին հատուկ նեղ մասնագիտական կարողություններ, երկարաժամկետ ինստիտուցիոնալ մոտեցում և պետական-մասնավոր ներդաշնակ համակարգ։ Այդ ծրագրերը ներառում են՝ ոլորտին հատուկ կրթական ծրագրերի մշակում և իրականացում, տեխնիկական վերազինման և ինովացիոն տեխնոլոգիաների ներմուծման խթանում, արտահանման խթանման համալիր միջոցառումներ, արտադրողականության բարձրացման և որակի ստանդարտների ներդրմանհամակարգային աջակցություն և այլն։
Գործող կառույցների՝ այդ թվում ՆԱԿ-ի շրջանակներում ծրագրի իրականացումը իրագործելի չէ մի շարք պատճառներով․
· ՆԱԿ-ում բացակայում են ոլորտին համապատասխան նեղ մասնագիտական կարողություններ՝ Տեքստիլ և նորաձևության ոլորտը պահանջում է առանձին ոլորտային վերլուծական, ինժեներական, դիզայնի, շուկայավարման և տեխնոլոգիական փորձաքննություն, ինչը ՆԱԿ-ի առկա կադրային և տեխնիկական բազայում բացակայում է։
· Ծրագրերի ծավալը և բազմաբնույթ բնույթը պահանջում են բացառապես նպատակային, ճկուն և ոլորտային կառավարման ձևաչափ՝ Հիմնադրամի ինստիտուտը թույլ է տալիս ներգրավել մասնագիտական ռեսուրսներ ոչ միայն պետական հատվածից, այլ նաև միջազգային և մասնավոր ոլորտներից՝ բարձրացնելով ծրագրերի կիրառման արդյունավետությունը։
· Ոլորտի ասոցիացիաները և հասարակական կազմակերպությունները պատրաստ չեն անվճար և համակարգված կերպով իրականացնել պետական ծրագրեր՝ Նրանց կարողությունները հիմնականում կենտրոնացած են հատվածային աջակցությունների վրա և չունեն ինստիտուցիոնալ կառուցվածք կամ պատասխանատվություն՝ կառավարության կողմից սահմանված ռազմավարական քաղաքականության իրագործման համար։
· Ֆինանսավորման ճկուն և կայուն մոդելի կիրառման անհրաժեշտություն՝ Հիմնադրամը նախնական փուլում գործելու է բացառապես պետական ֆինանսավորմամբ՝ որպես պետական ռազմավարության իրագործման գործիք։ Սակայն աստիճանաբար նախատեսվում է անցում կատարել խառը մոդելի, որտեղ ներգրավվելու է նաև մասնավոր հատվածի ֆինանսական մասնակցությունը՝ ձևավորելով ոլորտի զարգացմանը համաֆինանսավորման և համատեղ պատասխանատվության արդյունավետ մոդել։ Նման մոդել ՆԱԿ-ի գործառույթների շրջանակում իրագործելի չէ՝ հաշվի առնելով դրա իրավական-կառուցվածքային սահմանափակումները։
Ուստի, հիմնադրամի ստեղծումը ոչ թե վարչական կցորդի կամ ծրագրային բաժնի ընդլայնման ձևաչափ է, այլ պետական ռազմավարության իրականացման բացառիկ նպատակով ձևավորված ոլորտային ինստիտուտ, որն աշխատելու է ծրագրային կառավարման տրամաբանությամբ՝ ապահովելով պետական միջոցների թիրախային և հաշվետու օգտագործում, մասնավոր հատվածի մասնակցություն և արդյունքներից բխող վերահսկելիություն։


	2. «Հիմնադրամների մասին» օրենքի 13-րդ հոդվածի 1-ին մասի 2-րդ կետի համաձայն՝ «Հիմնադրամը հիմնադրելու մասին որոշում կայացնելիս հիմնադիրները պետք է միաձայն նշանակեն հիմնադրամի գործադիր մարմնի ղեկավարին կամ գործադիր մարմնի ղեկավարի ժամանակավոր պաշտոնակատարին:»: Ինչը նախագծում բացակայում է:
	Ընդունվել է։


	[bookmark: _Hlk196304048] 3․ Ներկայացված նախագծի 1-ին կետի համաձայն՝ ՀՀ կառավարության կողմից տեքստիլ արդյունաբերության ոլորտում վարվող պետական քաղաքականության և զարգացման ծրագրի իրականացման նպատակով ստեղծել «Տեքստիլ ոլորտի օպերատոր» հիմնադրամ: Հարկ է նկատել, որ պետական քաղաքականությունը չի կարող իրականացվել հիմնադրամի կողմից, նկատի ունենալով ՀՀ Սահմանադրության 86-րդ, 87-րդ, 146-րդ հոդվածներով նախատեսված կարգավորումները:
	Ընդունվել է։


	 4․ «Հիմնադրամների մասին» օրենքի 19-րդ հոդվածի 1-ին մասի համաձայն՝ հիմնադրամը կարող է ձեռնարկատիրական գործունեություն իրականացնել միայն այն դեպքերում, երբ դա ծառայում է այն նպատակների իրականացմանը, որոնց համար նա ստեղծվել է և համապատասխանում է այդ նպատակներին, հետևաբար, նախագծի հավելվածի 22-րդ կետով սահմանված ձեռնարկատիրական գործունեության տեսակները (օրինակ՝ 2-3-րդ, 5-րդ ենթակետեր) անհրաժեշտ է համապատասխանեցնել օրենքով նախատեսված կարգավորմանը։
	Ընդունվել է։


	 5․ Հավելվածի 37-րդ կետով նախատեսվում է, որ խորհրդի նիստերին խորհրդակցական ձայնի իրավունքով խորհրդի նախագահի հրավերով կարող են մասնակցել համապատասխան ծրագրերի իրականացման պատասխանատուներ, խորհրդատուներ այդ թվում` տվյալ ծրագրային ոլորտի աշխատանքները համակարգող նախարարները կամ նախարարության ներկայացուցիչները, մինչդեռ, «Հիմնադրամների մասին» օրենքի 22-րդ հոդվածի 7-րդ մասի համաձայն՝ հոգաբարձուների խորհրդի աշխատանքներին խորհրդակցական ձայնի իրավունքով կարող են մասնակցել հոգաբարձուների խորհրդի պատվավոր անդամները:
	Ընդունվել է։


	 6․ Նախագծի հավելվածով (27-րդ կետի 5-րդ ենթակետ, 35-րդ կետի 4-րդ ենթակետ) խորհրդի անդամներին և խորհրդի նախագահին վերապահված են մի շարք լիազորություններ, մինչդեռ «Հիմնադրամների մասին» օրենքի 22.1-ին հոդվածի 1-ին մասի և 26-րդ հոդվածի 2-րդ մասի համաձայն՝ վերոնշյալ մարմիններին օրենքով վերապահված լիազորությունների շրջանակը որոշակի է, որի պարագայում նման լիազորությունների վերապահումը հիմնավորված չէ:
	Ընդունվել է։


	 7․ Ներկայացված նախագիծն առաջարկվում է հաստատել լոկալ բնույթի իրավական ակտի տեսքով, ինչը հիմնավորված չէ՝ նկատի ունենալով «Նորմատիվ իրավական ակտերի» մասին օրենքի 2-րդ հոդվածի 1-ին մասի 5-րդ և 6-րդ կետերի սահմանումները:

	Ընդունվել է։


	 8․ Առաջարկում ենք, սահմանել ժամանակավոր պաշտոնակատարի պաշտոնավարման  առավելագույն ժամկետ, որի ընթացքում կնշանակվի հիմնադրամի տնօրեն (կառավարիչ):

	Ընդունվել է։


	 9․ Նախագծի հավելվածի 26-րդ կետով սահմանվում է, որ Խորհուրդը բաղկացած է 7 անդամից, որոնցից 3-ը էկոնոմիկայի նախարարության ներկայացուցիչներ են` ՀՀ էկոնոմիկայի նախարարության թեթև արդյունաբերության ոլորտը համակարգող նախարարի տեղակալը և պաշտոնատար անձինք, 1-ը՝ Հայաստանի Հանրապետության կրթության գիտության մշակույթի և սպորտի նախարարության պաշտոնատար անձ, 1-ը՝ Հայաստանի ներդրումային խորհրդի (IC Armenia) ներկայացուցիչ, իսկ 2-ը՝ Հայաստանի Հանրապետության էկոնոմիկայի նախարարի 28․03․2025թ․ N 912-Ա հրամանով ստեղծված աշխատանքային խմբի կողմից ներկայացված՝ ոլորտի մասնավոր հատվածի ներկայացուցիչներ, ովքեր նշանակվում են ռոտացիոն սկզբունքով` երկու տարի ժամկետով: Ելնելով իրավական որոշակիության սկզբունքից, առաջարկում ենք հստակեցնել «պաշտոնատար անձինք» եզրույթը:
	Ընդունվել է։

	 10․ Նախագծի 40-րդ կետով սահմանվում է, որ Հիմնադրամի գործադիր գլխավոր տնօրենը ընտրվում և ազատվում է հոգաբարձուների խորհրդի կողմից՝ բաց, հրապարակային և հավասար մրցույթով: Մրցույթի իրականացման կարգն ու պայմանները սահմանվում են խորհրդի կողմից: Մինչդեռ Օրենքի 15-րդ հոդվածի 1-ին  մասի 2-րդ կետի 9-րդ ենթակետով սահմանված է, որ հիմնադրամի մարմինների կազմավորման կարգը (...): Հաշվի առնելով, որ Գործադիր տնօրենը, համաձայն Օրենքի 21-րդ հոդվածի 1-ին մասի 2-րդ կետի հանդիսանում է Հիմնադրամի մարմին, հետևաբար անհրաժեշտ է ընտրության և ազատման կարգավորումները սահմանել Հիմնադրամի կանոնադրությամբ, ինչպես նաև հիմնադրամի մարմինների կազմավորման կարգի շրջանակներում՝ գործադիր տնօրենի ընտրության համար նախատեսել սահմանային պայմաններ:
	Չի ընդունվել։
Հիմնադրամների մասին օրենքի 21-րդ հոդվածի 1-ին մասի համաձայն՝  Հիմնադրամն իր գործունեությունն իրականացնում է իր մարմինների միջոցով: Հիմնադրամի մարմիններն են՝
1) հոգաբարձուների խորհուրդը.
2) կառավարիչը (տնօրենը, գործադիր տնօրենը կամ գլխավոր տնօրենը, ռեկտորը):
Նույն օրենքի 2-րդ մասի 3-րդ պարբերության համաձայն՝ կառավարչին ընտրում և պաշտոնից ազատում է հոգաբարձուների խորհուրդը: Նույն օրենքի 25-րդ հոդվածի 1-ին մասի 6-րդ կետի համաձայն՝ Հոգաբարձուների խորհրդի  իրավասությանն  են պատկանում` (…) կառավարչի (...) ընտրության և նրանց լիազորությունների վաղաժամկետ դադարման մասին որոշումների ընդունումը: Ուստի, մրցույթի մասով տեղավորվում է «Հիմնադրամների մասին» օրենքի տրամաբանության մեջ։ Մրցույթի կարգն ու պայմանները կսահմանվեն Խորհրդի կողմից՝ նրա ձևավորումից հետո։ 




